
Nr 1769 

 

Stáhtaráđi ásahus 

sámegielat ja sámegiela oahpahussii vuođđooahpahusas, logahagas ja ámmátlaš skuvlejumis 
stáhtaveahki juolludeami vuođustusain 

Addojuvvon Helssegis 29 beaivvi juovlamánus 2009 

————— 
 

Stáhtaráđi mearrádusa vuođul, mii lea dahkkon oahpahusministeriija áššemeannudeami 
geažil, mearriduvvo oahpahus – ja kultuvradoaimma ruhtadeamis 29 beaivvi juovlamánus 
2009 addojuvvon lága (1705/2009) 45 §:n 1 momentta: 

 
1 § 

Heivehussuorgi 

Gielddaide ja eará skuvlejumi ordnejeadd-
jiide juolluduvvo stáhtaveahki sámeguovllu 
gielddain sámegielat ja sámegiela oahpahusa 
goastádusaide maid dat lágidit nugo dán 
mearrádusas mearriduvvo. 

 
2 § 

Stáhtaveahki juolludeami eavttut. 

Stáhtaveahki juolluduvvo vuođđooahpahu-
sa, logahaga ja ámmátlaš skuvlejumi oktii-
rehkenaston oahppadiimmuin. Doarjaga juol-
ludeami eaktun lea, ahte oahpahusjoavkkuid 
sturrodat lea skuvlejumiordnejeaddji ektui 
gaskamearálaččat unnimustá golbma oahppi. 
Skuvlejumiordnejeaddji seahtá bidjat stáhta-
veahki guoski diibmomearrealmmuhussii 
dušše daid oahppadiimmuid, main oktiireh-
kenaston oahpahusjoavkkuid sturrodat lea 
gaskamearálaččat unnimustá golbma oahppi. 
Vuođđooahpahusa diibmomearrái oažžu 
vástideaddjiláhkai rehkenastit addojuvvon 
ovda- ja lassioahpahusa. 

Oahpahusa galgá ordnet ekonomalaččat ja 
dárbbu mielde máŋgga jahkeluohká oahppiin 
čohkkejuvvon oahpahusjoavkkuin. 

 
3 § 

Stáhtaveahki meroštallojuvvo 

Stáhtaveahkki juolluduvvo dán mearrádu-
sas oaivvilduvvo vuođđooahpahusas, logaha-
toahpahusas ja ámmátlaš skuvlejumis oahp-
padiimmu doallamis šáddan goluin gaska-
mearálaččat oahpahusveaga bálkágoluid 
mielde. 

Ovdelis 1 momenttas oaivvilduvvon 
bálkágoastádusat oahppádiimmu ektui reh-
kenastojuvvojit ovddálgihtii čuvvovašjagi 
várás nu, ahte rehkenastinjagi ovddit jagi 
gaskamearálaš goastádusat oahpodiimmu ek-
tui rievdaduvvojit bušehtajagi árvvostallon 
goastádusdássái. 

 
4 § 

Skuvlejumi ordnejeaddjái juolluduvvo 
stáhtaveahki ovdamáksu, man vuođđun lea 
bušehttajagi ovdditjagi čakčamánu 20. 
beaivvi dilli bušehttajáhkái árvvoštallon 
oahppodiimmuid meari mielde. 

Loahpalaš stáhtaveahkki juolluduvvo ovdal 
čuvvovaš bušehtajagi geassemánu loahpa. 

 
5 § 

Stáhtaveahki máksin 

Stáhtaveahki ovdamáksu máksojuvvo 
skuvlejumiordnejeaddjái guktii jagis 
seammásturrosaš eriin, vuosttas earri ovdal 
njukčamánu ja nubbi earri čakčamánu loahp-
pa. 

Loahpalaš stáhtaveahkki máksojuvvo skuv-
lejumiordnejeaddái dahje liiggás máksojuv-
von ovdamáksu máhcáhuvvo stáhttii ovdal 
bušehtajagi čuvvovaš jagi suoidnemánu 
loahpa. 

6 § 

Dieđuidaddimageatnegašvuohta 

Skuvlejumi ordnejeaddji galgá daid rávva-
giid mielde maid Lappi guovlohálddahusdo-
aimmahat lea mearridan addit stáhtaveahki 
juolludeami várás dárbbašlaš dieđuid Lappi 
guovlohálddahusdoaimmahahkii. 

 
7 § 

Fábmuiboahttimanjuolggádusat 

Dát mearrádus boahtá fápmui 1 beaivvi 
ođđajagimánus 2010. 

 
Helssegis 29 beaivvi juovlamánus 2009 

 
Ministtar Paula Risikko 

 
 
 
 

Ráđđehusráđđealmmai Outi Luoma-aho 


